
Сақтансаң, сақтайды

Газет 1934 жылдың 10 қаңтарынан бастап шығады

«zhalagash-zharshysy.kz»
ақпараттық агенттігі

Аудандық қоғамдық-саяси газет

№9 (10102)
4 ақпан,
сейсенбі
2025 жыл

Жалағаш
жаршысы

Мониторинг

Талап

Иә, облыста азық-түлік тауарлары
ның бағасын тұрақтандыру қатаң ба
қылауда. Өйткені әлеуметтік маңызы 
бар азық-түлік түрлерінің қымбаттауына 
жол бермеу үшін тұрақты мониторинг 
жүргізілуде. Жалпы, өңірде әлеуметтік 
маңызы бар азық-түлікпен қамтамасыз 
ету жұмыстарын «Байқоңыр әлеуметтік-
кәсіпкерлік корпорациясы» АҚ-ның тұ
рақтандыру қоры үйлестіреді.

Қазіргі таңда тұрақтандыру қорында 
жалпы 3852,5 тонна азық-түлік өнімдері 
сақталып, сатылуда. Оның ішінде 854,6 
мың тауық жұмыртқасы, 926,4 тонна 
картоп, 29,6 тонна қарақұмық жармасы, 
3 тонна қырыққабат, 370,9 тонна пияз, 
48,5 тонна макарон өнімдері, 58,7 тонна 

күнбағыс майы, 188,1 тонна сәбіз, 352 
тонна ұн, 332,8 тонна күріш, 1507,5 тонна 
қант, 36,8 тонна тұз бар. Бұдан бөлек 
алдағы уақытта тауар өндірушілермен 
келісімшартқа сәйкес өңірге 2712,3 
тонна картоп жеткізіледі.

Бүгінде халықты алаңдатқан картоп
тың бағасы едәуір түсті. Сөзіме негіз 
болсын, тұрақтандыру қорындағы 926,4 
тонна картоп 37 әлеуметтік дүкендерде 
143 теңгеден, 21 үй жанындағы дүкендер 
мен 10 нан астам ірі сауда үйлерінде 
158 теңгеден сатылуда. Облыс орта
лығындағы «Сыбаға» базарында тұрақ
тандыру қорының көлігі және «Мирас» 
сауда қоймасында келісімге сәйкес кар
топ 200 теңгеден сатылуда.

Бүгінде «Байқоңыр» әлеуметтік-кә
сіпкерлік корпорациясы мен 10-ға жуық 
ірі супермаркеттер арасында әлеуметтік 
маңызы бар азық-түлік бағаларын тұ-
рақтандыруды қамтамасыз ету жөнінде 
келісімдер жасалған. Келісімшарт не
гізінде халыққа азық-түлік өнімдері 
шекті бөлшек бағамен арнайы «Әлеу
меттік бұрыштар» арқылы ұсынылуда. 
Яғни «Small», «Кызылорда Оптомар

кеті», «Анвар», «Ажар», «Алатау» супер
маркеттерінен сатып алуға болады. Бұл 
сөрелерде картоп 158 теңге, сәбіз 132 
теңге, басты пияз 115 теңге, қырыққабат 
126 теңге, нан 65 теңге, қант 398 теңге, 
өсімдік майы 590 теңге, 1 сортты ұн 135 
теңге, күріш 365 теңге, макарон 275 
теңге, тұз 40 теңгеден сатылуда.

Қазіргі таңда  Жалағашта баға тұ
рақты. Ауданда әлеуметтік маңызы бар 
азық-түлік тауарлары бағаларының 
негізсіз өсуін қадағалау мақсатында 
жергілікті билік және қоғамдық кеңес 
өкілдерімен мониторинг жұмыстары 
жүргізілуде. 

Мұнан бөлек аудан әкімдігі тара
пынан «Байқоңыр» әлеуметтік кәсіп
керлік корпорациясы» акционерлік 
қоғамымен келісімшарт жасалып, тұ
рақтандыру қорынан картоп жеткізілді. 
Қазіргі таңда Жалағаш кентінде Аман
гелді көшесі бойындағы «Шоқан», Сәрке 
батыр көшесі бойындағы «Нұрбек» 
сауда үйлерінде картоп өнімі халыққа 
арзан бағамен сатылуда. 

Ж.АРЫН

Баға қатаң бақылауда
Азық-түлік бағасы неге 

құбылып тұр? Көптің 
көкейіндегі сауал осы. 
Оған қоса соңғы уакытта 
кәдімгі картоп бағасының 
шарықтауы халықты 
алаңдатуда. Алайда 
бүгінде аталған өнімнің 
бағасы тұрақталған. Ал 
атқарушы билік өкілдері 
әлеуметтік маңызы бар 
тауарлардың бағасының 
негізсіз өсуіне жол 
бермейтінін айтуда.

Сондай-ақ облыс көлеміндегі мектепке дейінгі ұйым
дардың барлығында цифрландыру бағытындағы мо
бильді қосымшаны қолдануды жалғастыру, мемлекеттік 
мектепке дейінгі ұйымдардың жобалық қуатына сәйкес 
толымдылығын қамтамасыз ету мәселелері тал
қыланды. Балабақшалардың, атаулы әлеуметтік көмек 
алушылардың қаржысы қолданыстағы нормативтік 
талаптарға сәйкес игерілуі керек. Бір сөзбен айтқанда, 
мемлекеттен бөлінген қаржы мақсатты жұмсалуы тиіс.

Осы орайда аймақ басшысының тапсырмасына сәйкес 
аудан әкімі Ардақ Ибраимов мектепке дейінгі ұйымдардың 
барлығында цифрландыру бағытындағы мобильді қо
сымшаны қолдану және мемлекеттік мектепке дейінгі 
ұйымдардың жобалық қуатына сәйкес толымдылығын 
қамтамасыз ету мақсатында мониторингтік жұмыстарын 
жүргізді. 

Мониторинг барысында сала бойынша құрылған топ 
балабақшалардың қаржысының қолданыстағы норма
тивтік талаптарға сәйкес игерілуін зерделеді. Сонымен 
қатар заң бұзушылықтарға жол беріп, шарт талаптарын 
орындамаған өнім берушілермен мониторингтік ұсыным
дарын негізге алып, келісім-шарттарды бұзу қажет екені 
ескертілді.

«ЖЖ» ақпарат

Қаржы мақсатты 
жұмсалуы тиіс

Облыс әкімі Нұрлыбек Нәлібаев 
күн тәртібіндегі негізгі мәселелер 
талқыланған жиын өткізіп, жауапты 
сала басшыларына, аудан әкімдеріне 
тапсырмалар жүктеді.

Форум

Мемлекет басшысы Қасым-Жомарт 
Тоқаевтың жақында ғана республикалық 
«Ана тілі» газетіне берген сұқбатында 
«Жастарымыз халқымыздың болмысына 
жат идеялардың жетегінде кетпесе, күй
зеліске түспесе, нигилизмге бой алдыр
маса екен деп тілеймін. Олардың белсенді, 
тәртіпті, білімпаз, еңбекқор болғанын қа
лаймын» деп жастар арасындағы зиянды 
әдеттерге айрықша тоқталып өткен 
болатын. 

Жасыратыны жоқ, қазіргі таңда жас
өспірімдер арасындағы құқық бұзушы
лықтың алдын алу қоғам алдында тұрған 
басты міндеттердің бірі. Оның ішінде 
құқықтық сауаттылығын арттыру, заңсыз 
іс-әрекеттер жасаудан қорғау, заңға ба
ғынушы азамат ретінде  тәлім – тәрбие 
беру заман талабы. Елімізде құқық қор
ғау органдарының тиімді жұмысының 
нәтижесінде соңғы 5 жылда құқық бұзу
шылықтардың саны 30 пайызға азайды. 
Десе де, бұл әлі азайтуды қажет ететін 
маңызды көрсеткіш. Сондықтан да 
ауданымызда тұрақтылықты сақтау және 
әртүрлі бұзушылықтарды болдырмау 
бағытында барлық деңгейдегі құқық 
қорғау органдарының басшыларымен 
бірге ауқымды жиындар, түрлі кездесулер 
мен ашық қабылдаулар өткізіп келеді.

Өздеріңіз білетіндей, Мемлекет бас
шысы 2025 жылды «Жұмысшы маман
дықтар жылы» деп жариялады. Ендігі 
кезекте, техникалық және кәсіптік білім 

Ұрпақ тәрбиесі – ұлт болашағы

Аудан әкімі Ардақ 
Ибраимовтың қатысуымен 
«Ұрпақ тәрбиесі – ұлт 
болашағы» атты форум өтті. 
Форумды аудан прокуроры 
Шыңғыс Есжанов жүргізді. 
Форумның басты мақсаты 
– құқықтық тәртіпті сақтау, 
құқық бұзушылықтың алдын 
алу, халықтың құқықтық 
сауатын арттыру, құқық 
қорғау органдарының 
қоғаммен бірлескен тиімді 
жұмысын нығайту мен 
қоғамдық қауіпсіздікті 
күшейтуге қажетті ортақ пікірді 
қалыптастыру.

беру ең маңызды мәселеге айналары 
сөзсіз. Өйткені, экономиканы өркендетуде 
білікті мамандардың қажеттілігі артады. 
Ауданда қазіргі еңбек нарығына қажетті 
мамандықтар атласы жоспарланып, ауыл 
шаруашылығы, қызмет көрсету, тау – кен 
өндірісі, техникалық мамандық пен ІТ 
саласы бойынша әлеуеті зор мамандық
тарға бағытталады. 

– Ел Президентінің 2025 жылы 9 сы
ныпты бітірушілердің жұмысшы және орта 
буын мамандықтары бойынша білім алуы
на ниетті жастарды 100 пайыз тегін кәсіптік 
біліммен қамту тапсырмасына орай ау
қымды жұмыстар ұйымдастырылуда. Жұ
мысшы мамандықтарға байланысты білім 
беру ұйымдарында онкүндік шаралар 
ұйымдастырылуда. Колледжге жұмысшы 
мамандықтарға гранттар берілуде. Осы
лайша, жұмысшы мамандықтарды дәріп
теу арқылы қоғамда еңбекқор және нағыз 
маманды қалыптастыра аламыз. Жыл қо
рытындысымен аймағымыздың әлеуметтік-
экономикалық дамуында оң тенденция 
қалыптасып, оның ішінде білім саласына 
қомақты қолдау көрсетіліп отыр, – дейді 
аудан әкімі Ардақ Ибраимов. 

Айта кетейік, 2022 жылы «Балалар 
жылы» аясында 200 орындық Оқушылар Үйі 
мен 50 орындық Өнер мектебі пайдалануға 
берілді. Сонымен қатар, «Ауыл ел бесігі» 
жобасы аясында 428,9 млн. теңге бөлініп, 
Бұқарбай батыр ауылындағы №33 орта 
мектептің күрделі жөндеу жұмыстары, 
облыстық бюджеттен 78,0 млн. теңге 
бөлініп Таң ауылындағы №118 орта мек
теп аумағын абаттандыру жұмыстары 
жүргізілді. «Қазақстан халқына» қоры 
есебінен 250 млн теңге қаржы бөлініп, кент 
орталығында орналасқан №201 мектеп-
лицейінің материалдық-техникалық база
сын жаңарту және педагогтарды оқыту 
жұмыстары жүргізілген. 

Қай қоғамда болмасын, қашанда ұр
пақ тәрбиесі – өте өзекті. Мемлекет бас
шысы Қасым-Жомарт Тоқаев Түркістан 
қаласында өткен Ұлттық құрылтай отыры
сында өскелең ұрпақтың тәрбиесі – өте 
маңызды мәселе екенін айтып, кеңінен 
тоқталған болатын. Президентіміз Ұлттық 
құрылтайда «Ұрпақ тәрбиесіне ықпал ете
тін шараларға баса мән беруіміз керек. 
Бұл салада кемшіліктер көп екені жасы
рын емес. Мектептегі тәрбие жұмысы 
ақсап тұр. Соңғы кезде оқушылардың 

бір-біріне қысым, зорлық-зомбылық, әлім
жеттік көрсетуі жиі болып кетті. Кейде 
балалардың қатыгездігі жан түршіктіреді» 
– деген болатын.

Расында, бұндай жағдайлар соңғы уа
қыттарда біздің ауданымызда да орын 
алуда. Бұған дейін білім саласына және 
тәрбиеге қатысты бірнеше рет өткен 
кеңейтілген мәжілістерде өзекті мәселелер 
талқыланып, тиісті шараларды қабыл
дау бойынша нақты тапсырмалар берілді. 
Мемлекет басшысы: «Мектеп – білім
нің ғана емес, тәлім-тәрбиенің ордасы. 
Баланың бойына біліммен қатар адам
гершілік құндылықтарды сіңіру – ұстаздың 
міндеті. Осыған орай балабақшадағы және 
мектептегі тәрбие ісіне бәріміз қоғам болып 
мән беруіміз керек, сондай-ақ белсене 
атсалысуымыз қажет» - деген болатын.

Қай заманда болмасын қоғамның қоз
ғаушы күші – жастар. Жастардың  сапалы 
білім алып өз ісінің  маманы  болуы тек 
жеке адамдардың ғана емес, тұтас елдің 
мерейі. Форум соңында оқушылардың 
тұщымды пікірлері тыңдалып, көкейтесті 
сұрақтарына жауап берілді. 

Ақтоты БҮРКІТБАЙ

Осы орайда аудандық төтенше жағдайлар бөлімінің, 
жергілікті атқарушы органдарының өкілдері және еріктілер 
кенттегі тамақтану орындарында, дәмханаларда, мей
рамханаларда өрттің алдын алу мақсатында нысан 
егелері мен аспазшыларына өрт қауіпсіздігі ережесінің 
сақталуы жөнінде түсіндірме жұмысын жүргізіп, ескертпе 
жасады.

Жауапты мамандардың айтуынша, тамақтану орын
дарының иелері сергек болып, оқыс оқиғаны болдырмауға 
тырысуы керек. Сондай-ақ өрт қауіпсіздігінің талаптары 
бойынша адамдар көп жиналатын жерлерде өрт дабы
лының, жалпы алғашқы өрт сөндіру құралдарының болуы 
міндетті. Ғимаратта халықты эвакуациялау жоспарын, 
нұсқаулықтарды көрінетін орынға іліп қою да маңызды. 
Сондай-ақ автономды жарық индикаторларының болуы 
шарт.

Өрт – тілсіз жау, апат айтып келмейді. Оқыстан 
тұтанған өрттің зардабы орны толмас өкінішке душар 
ететіні кәміл. Сондықтан өрт қауіпсіздігі талаптарын 
қатаң сақтаған жөн!

Аудандық төтенше жағдайлар бөлімі

Тамақтану орындарындағы 
өрт қауіпсіздігі

Қоғамдық тамақтану орындарында 
ас дайындау кезінде өрт қауіпсіздігінің 
қарапайым ережелері сақталмаса, 
қайғылы жағдайға әкелуі мүмкін. Өрт 
туралы дабыл, әдетте, ғимаратта өткір 
иіс пен түтін тарала бастаған кезде 
ғана қосылады. Сондықтан қауіпсіздік 
шараларын қатаң сақтаған жөн. 
Жалпы тілсіз жау көбінесе қарапайым 
немқұрайлылықтан пайда болады.

Аталған міндеттерді жүзеге асы
ру мақсатында бүгінде Президенттің 
тапсырмасы бойынша Қарулы күштер 
мемлекеттік үлгідегі куәліктерді бере 
отырып, әскери қызметшілерді аралас 
жұмысшы мамандықтарына оқытуды 
қолға алған. Бұл мәселе Мемлекет 
басшысының Қазақстан халқына Жол
дауында айтылып, 2025 жыл «Жұ
мысшы мамандықтар жылы» деп жа
рияланды. Былтыр 1200-ге жуық маман 
оқытылған. Биыл 1300-ден аса адамды 
оқыту жоспарланып отыр.

Сондай-ақ Жалағаш ауданының 
қорғаныс істері жөніндегі бөлімінің 
ұйымдастыруымен №201 Әл-Фара
би атындағы мектеп лицейде жоғары 
сынып оқушыларымен кездесу өтті. 
Жиынға ҚР Қорғаныс министрлігінің 
«Қызылорда облысы Жалағаш ауда
нының қорғаныс істері жөніндегі бө
лімі» республикалық мемлекеттік ме
кеме бастығының міндетін атқарушы, 
капитан Б.Жағал, жауапты қызметкер 
М.Ертуғанов, шекара қызметінің өкіл
дері майор А.Хисапов, аға сержант 
А.Аширбеков және аудандық қоғамдық 

даму бөлімінің қызметкері А.Байғабы
лов қатысты. Олар жастарды жоғары 
әскери оқу орындарына шақырып, 
оқуға түсу жолдарын, әскери қызметтің 
ерекшеліктерін және Отан алдындағы 
әскери борышын өтеудің маңыздылы
ғына тоқталды. Сондай-ақ жастардың 
да пікіріне құлақ түріп, арнайы дайын
далған бейнероликтер көрсетілді.

– Мемлекет басшысы, Қарулы 
Күштердің Жоғарғы Бас қолбасшысы 
Қасым-Жомарт Кемелұлы Тоқаев жо
ғары халықаралық стандарттарға сай 
келетін заманауи және кәсіби әскер 
құруға бар күш-жігерді бағыттап жатыр. 
Бүгінде Қарулы күштер заманауи тех
никамен, оның ішінде отандық қорғаныс 
өнеркәсіп кешені өнімдерімен де жа
рақтандырылған. Басқару жүйесіне 
жаңа технологиялар мен басқарудың 
жаңа жүйелері белсенді түрде енгізіліп 
жатыр. Әскерді даярлаудың қарқыны 
мен сапасы артып келеді. Қазақс
тан жауынгерлері халықаралық оқу-
жаттығулар мен жарыстарда жоғары 
кәсіби деңгейін көрсетіп жүр. Жалпы 
әскерден жалтару жігіттікке тән қасиет 

емес. Еркек болған соң қиындықтар 
өмірде кездеседі. Соған қасқайып, 
төтеп беру – ер-жігіттің парызы. Жалпы 
бүгінгі жиынның да мақсаты осы. Яғни 
жастарды патриотизмге тәрбиелеу 
аясында ақпараттық түсіндірме жұ
мыстарын жүргізу, – дейді шекара 
қызметінің өкілі, майор А.Хисапов.

Жауапты мамандардың айтуынша, 
мерзімді әскерге шақыру науқаны 
аясында ауданда әскерге іріктеу жұ
мыстары басталған. Жалпы әскерге 
ауданнан 10-нан аса азаматты аттан
дыру жоспарланған. Былтырғы әскерге 
шақыру науқанында аудан тапсырманы 
100 пайызға орындап, көктемде 56, 
күзде 51 жасты әскерге аттандырды. 
Бүгінде олар еліміздің әр аймақтарында 
Отан алдындағы борышын абыроймен 
өтеуде. 

– Біздің тараптан шақыру контин
гентін зерделеу, шақырылушылармен, 
олардың ата-аналарымен, олар оқып 
жүрген және жұмыс атқарып жүрген 
оқу орындары, кәсіпорын өкілдерімен 
жеке әңгімелер жүргізілді. Яғни жас
тарды әскери бөлімдер бойынша іріктеу 
және бөлу кезінде аталған шараның 
маңызы зор. Шақырылуға дейінгі бола
шақ мерзімді әскерилердің алған ма

мандықтары, денсаулық жағдайы, де
не және моральдық-психологиялық 
дайындығы ескеріледі. Әрине, әр ата-
ана ұлының әскерге аман барып, сау 
оралғанын тілейді. Біз де олардың 
аман-есен Отан алдындағы борышын 
өтегенін қалаймыз. Әскерде азаматтық 
борышын өтеп жүрген жалағаштық жас
тардың барлығы да үйлеріне аман-есен 
оралуларына жауаптымыз. Сондықтан 
барлығының жағдайынан жеке хабар
дар болып отырамыз, – дейді ҚР Қор
ғаныс министрлігінің «Қызылорда об
лысы Жалағаш ауданының қорғаныс 
істері жөніндегі бөлімі» республикалық 
мемлекеттік мекемесі бастығының мін
детін атқарушы Б.Сағал.

Қуантарлығы, бүгінгі таңда Отан 
алдындағы борышын өтеген азамат
тарға ЖОО-ға тегін түсуге жеңілдіктер 
жасалған. Сондай-ақ оларға студенттік 
жатақханадан орын беру жеңілдіктері 
де қарастырылған. Мәселен, жала
ғаштық Ақмұрат Мөңкебай мен Ерболат 
Орынбек Отан алдындағы борышын 
абыроймен өтеп, екеуі де тегін оқуға 
мүмкіндік алды. 

Жандос ЖАЗКЕН

Айбын Бақылау

Фото: ашық дереккөз

Отан қорғау – азаматтық парыз
Соңғы уақытта ата-аналар балаларын әскерге жібергісі 

жоқ. Шыны керек, бүгінде әскерде белгісіз күйде жан 
тапсырған жас сарбаздар туралы жаңалықты жиі еститін 
болдық. Тіпті жастардың өзі Отан алдындағы борышын 
өтеуге қызығушылық танытпай, құзырлы органдардан 
қашып жүр. Сондықтан қазақ әскерінің имиджін көтеру 
қоғам алдындағы маңызды міндеттердің біріне айналды.

Осы орайда аудан әкімінің орынбасары Ғани Сүлей
меновтің қатысуымен профилактикалық жұмыстар аясын
да түнгі рейд өтті. Іс-шараға аудан әкімдігі, аудандық про
куратура, жастар ресурстық орталығы, полиция бөлімі, 
аудандық білім бөлімі, ерікті жастар қатысты. Рейд бары
сында жасөспірімдердің қауіпсіздігін қамтамасыз ету, қо
ғамдық тәртіпті сақтау, сондай-ақ заңсыз әрекеттердің 
алдын алу бойынша арнайы шаралар қабылданды. Сондай-
ақ кенттегі халық көп шоғырланатын орындар мен ойын-са
уық орталықтарында нысан иесі мен тұрғындарға заң та
лаптары түсіндірілді.

Түнгі рейдтердің ұйымдастырылуы қоғамдағы тәртіпті 
нығайтуға ықпал етері және құқық бұзушылықты алдын 
алуға себебі тиері анық. Алдағы уақытта да осындай 
рейдтер жиі өткізіліп, құқық бұзушылықты болдырмауға 
бағытталған шаралар жалғасын табатын болады.

– Бүгін түнгі рейдке шықтым. Өйткені елде жасөспірімдер 
арасында қылмысы өршіп тұр. Жалпы қылмыстың өршуіне 
әлеуметтік те, психологиялық та факторлар әсер етеді. Бұл 
жерде ең бірінші отбасындағы тәрбиеден бастау керек. 
Ата-аналар қазір көбісі жұмысбасты, отбасының жағдайын, 
балаларының болашағын жасаймын деп, тіпті балаларымен 
дұрыс қарым-қатынас жасауға, оларды қадағалауға уақыты 
болмай жатады. Жалпы жаза қолданғаннан алдын алған 
абзалырақ. Осы орайда мектеп ұжымы оқушыларға түзу 
жолды көрсету мақсатында түрлі танымдық, рухани, 
тәрбиелік шараларды жиі ұйымдастырамыз. Мәселен, 
«Рейхстагқа ту тіккен Рақымжан Қошқарбаев», «Бауыржан 
Момышұлының ерліктері» секілді тақырыптарда тәрбие 
сағатын өткіземіз. Мақсатымыз – ірі тұлғалардың өмір 
жолынан мәлімет беру, ерліктерін насихаттау, оқушыларды 
шығармашылыққа, баулу, елін, қорғауға, ұлтжандылыққа 
тәрбиелеу, – дейді аудандағы №31 мектеп-гимназиясы 
директорының тәрбие ісі жөніндегі орынбасары Бахтияр 
Мұратбек.

Сонымен қатар ауданда 30 қаңтар және 2 ақпан аралы
ғында «Түнгі қаладағы балалар» жедел профилактикалық 
іс-шарасы өтті. Мақсаты кәмелетке толмағандар және 
оларға қарсы жасалатын қылмыстарды алдын алу және 
болдырмау, сондай-ақ заңды өкілдерінің қарауынсыз түнгі 
уақытта ойын-сауық орындарында, көшеде бей-берекет 
жүретін жасөспірімдерді анықтау болып табылады.

Айта кетейік, аудандағы ахуал тұрақты. АПБ ЖПҚБ ЮПТ 
полиция қызметкерінің айтуынша, былтыр жасөспірімдер 
арасында 222 тәртіп бұзушылық орын алған. Облыс орта
лығындағы бейімдеу орталығына 4 жасөспірім орналас
тырылған.

Ж.МАХМҰТҰЛЫ

Жасөспірім тәрбиесі –  
басты назарда

Соңғы уақытта мектеп оқушылары 
арасындағы қылмыс жиілеп кетті. 
Әсіресе түнгі уақытта жасөспірімдер 
топтасып төбелесіп, бұзақылыққа 
баруда. Сондықтан жауапты мамандар 
жасөспірімдердің тәрбиесіне көңіл бөліп, 
алдын алу шараларын үздіксіз жүргізуді 
қолға алған.

Тарихқа көз жүгіртсек, аудан орта
лығындағы ескі Иманқұл мешітінің де 
ғасырдан астам шежіресі бар. Мешітті 
жалағаштық Иманқұл Жалмағамбетов ХХ 
ғасырдың басында өз қаражаты есебінен 
салдырған. Мешіт құрылысы 1905 жылы 
басталып, 1909 жылы аяқталған. Мешітті 
Ресейден келген орыс құрылысшылары 
салып, Кеңес үкіметі тұсында да халыққа 
қалтқысыз қызмет еткен. Бұл кезде мешіт 
мектеп, кинотеатр, мәдениет үйі, спорт 
мектебі де болған. 

Еліміз тәуелсіздік алғаннан кейін Иман
құл мешітін 1998 жылы сондай бір қиын 
кезеңде аудан әкімі Қожахмет Баймаханов 
күрделі жөндеуден өткізіп, қайтадан 
мешіт ел игілігіне пайдалануға берілген. 
Ал 2017 жылы «Туған жерге тағзым» 
жобасы аясында жеке кәсіпкер Ерлан 
Ізбасқанұлының демеушілігімен Иманқұл 
мешітінің жаңа ғимаратының және 300 
орындық асхана құрылысының іргетасы 
қаланып, 2021 жылы пайдалануға берілді.

Халқымыздың қанына сіңген асыл 
қасиеттерінің бірі – жаны жабырқаған 
жандарға жақсылық жасап, қамқорлық 
көрсету емес пе?! «Жақсының жақсылы
ғын айт нұры тасысын» демекші, біз тілге 
тиек етіп отырған жеке кәсіпкер Ерлан 
Сағынбаевтың аудан тұрғындарына жа
саған игі амалдары көп. Ол халықтың 
мұң-мұқтажына көңіл бөліп, азық-түлік
пен қамтамасыз етіп, ұлттық ойындар 
ұлықталған мерекелік шаралар да жеңім
паздарға демеуші де болып келеді. 

– Мешіттің асханасында қазіргі таң
да 30 адам тұрақты жұмыспен қамтылған. 
Мұнда құдайы ас, ауызашар, құран оқыту 
сынды шаралар мешіт имамдарының 
қатысуымен шариғат талаптарына сай 
өткізіледі. Ас мәзірі халықтың қалауына 
қарай дайындалады. Өзіңізге белгілі, 
жақында ғана облыстық ардагерлер 
кеңесінің кеңейтілген алқа отырысында 
ысырапшылдыққа жол бермеу мақсатында 

жаңа ас мәзірі бекітілді. Бізде бүгінде бұл 
мәзір бойынша дастархан дайындаймыз. 
«Өлі разы болмай, тірі байымайды» 
демекші, ата-баба рухына құран бағыштап, 
олардың аруақтарын қастерлеу – артында 
қалған ұрпақтың міндеті. Ал біз аудан 
тұрғындарына осындай игі амалдарды 
жүзеге асыруына көмектесеміз, – дейді 
мешіт асханасының  әкімшісі Медина 
Қайратқызы. 

Иә, жақында ас беру мәдениеті 
мен жаназа, жерлеу рәсімдерін бір ізге 
түсіру үшін жаңа ас мәзірі бекітілді. Сыр 
өңірінің бас имамы Дастан Құрманбаев 
«Жаназа мен жерлеу рәсімдерін бірізге 
түсіру және ысырапшылдыққа жол бер
меу» тақырыбында насихат айтып, зират 
басына зәулім ескерткіш, сәнді қоршаулар 
салуға болмайтынын атап өткен. Сондай-
ақ марқұмды жерлеуде астатөк дастархан 
жаймауға үндеу де жасады. Жаназадағы 
ас мәзіріне ет немесе палау, нан өнімдері, 
қаймақ, жент, майсөк, шай, қант, кәмпит, 
құрма, су және шұбат кіреді. 

Ардагерлер діни дәстүрде жоқ 
марқұмның қонақасын алыстан келген 

қонақтармен шектелуге, жаназа намазы 
мен марқұмның жылдық асына дейінгі 
ас беруде ақша мен шапан таратпауға 
және жаназа намазын міндетті түрде 
мешіт имамдарының қатысуымен өткізуге 
шақырды. Мұнан бөлек зәулім зираттар мен 
қымбат құлыптастар, руға бөлініп, бейіт 
тұрғызбауға, қаза болғаннан бастап қырқы, 
жүзі, жылдық ас беру кезінде бекітілген ас 
мәзірін қатаң сақтауға үндеу жасалды. Бұл 
– құптарлық бастама. Тіпті дәл осындай 
тыйымдар той-томалаққа да қажет. Себебі 
ас та төк ас, жалпы астамшылық бізде тек 
құдайы аста ғана емес, той-томалақта да 
орын алып жатқанын көріп жүрміз. 

– Азық-түлікті күнделікті қала ор
талығынан немесе жергілікті жердегі 
дүкендерден балғын күйінде сатып аламыз. 
Асхана 300 адамға дейін қызмет көрсетуге 
қауһарлы. Адам санына қарай қосымша 
аспазшылар мен көмекшілерді жұмысқа 
шақырамыз. Асханадағы астың, сатын 
алынған өнімнің сапасы тікелей өзімнің 
бақылауымда. Барынша халыққа тиімді 
бағада қызмет етеміз, – дейді Медина 
Қайратқызы. 

Иә, асхананың тынымсыз тіршілігін 
бізде көзімізбен көріп қайттық. Таңмен 
таласа оянып келген қызметкерлердің 
тілдесуге бір минут уақыты да жоқ. – Қазіргі 
таңда асханада 8 аспазшы бар. Барлығы 
өз ісін білетін білікті мамандар. Өзіңіз көріп 
тұрғандай, асханада санитарлық талаптар 
қатаң сақталған. Таң сәрімен ерте келіп, 
ас мәзіріне сай тағамдарды дайындаймыз. 
Бауырсаққа дейін өзіміз қуырамыз. 1 
күн бұрын дайындап қою деген жоқ. 
Барлығын ерте келіп дастарханға бал
ғын күйінде қоямыз. Аллаға шүкір, бүгінге 
дейін тұрғындар тарапынан алғанымыз 
тек алғыс қана. Ол әрине аспазшылардың 
адал еңбегінің жемісі деп білемін, – дейді 
Медина Қайратқызы. 

 Иә, таң сәріден бері тынымсыз зыр 
жүгіріп жүрсе де, мұнда қабақ шытып 
жүрген бірде-бір жанды көрмедік. Барлығы 
жылы жүзбен, бір-біріне жанашырлықпен 
көмектесіп, халыққа адал қызмет етуде. 
Сірә, мамандыққа адалдық деген осы 
шығар, бәлкім?!

Ақтоты БҮРКІТБАЙ

Медина Қайратқызы, мешіт асханасының әкімшісі:

Дастархан мәзірінде қарапайымдылық 
сақталғаны жөн

Жалағаш – діни 
ғұрыптары мен 
халқымыздың байырғы 
салт-дәстүрі сақталған 
берекелі өңір. Осыдан 
4 жыл бұрын қасиетті 
Рамазан айы қарсаңында, 
ұлтымыздың ұлық 
мерекесі ел тәуелсіздігінің 
30 жылдығы аясында 
900 орындық «Иманқұл» 
мешітінің жаңа ғимараты 
мен 300 орындық 
асханасы ел игілігіне 
пайдалануға берілген 
болатын. 

Сырғып жатқан уақыт, асқар тау әкеміз Ержан Бишеевтің 
ортамызда балаларына бағдаршам болып жүргені кеше ғана 
сияқты еді. Бүгінде ардақты әкеміздің бақиға бет түзегенінен 
бері де 15 жыл өтіпті. Алланың сынағына сабыр қылмасқа 
пенде шіркінде не амал бар дейсіз?! Ендігі жерде тек әкеміз 
жайында естеліктер айту жанымызға батады. Тағдырдың 
сынағына сабыр қыласың-ау, бірақ жүректегі ең қымбат 
жанға деген сағыныш ешқашан өшпейді. Отбасымыздың 
тірегі, асқар тау әкеміз, бауырларына қамқор, жарына адал, 
замандастарына қимас дос Бишеев Ержан Бүркітбайұлы 
арамызда болғанда бүгін асқаралы 50 жасқа толар еді. 

Әкеміз Ержан Бүркітбайұлы бала күнінен еңбекке етене 
араласып, ауылдағы «Сәрке батыр» шаруа қожалығында кү
рішші болып ұзақ жылдар адал еңбек етті. Аз ғана саналы 
ғұмырында ауылда ұлттық спортты ұлықтап, ұл-қыздарына 
тағылымды тәрбие берді. Зымырап жатқан уақытта әкеміздің 
арамызға қайта оралмайтынын санамызбен сезсек те, жүре
гіміздің түбінде әлі де оған деген сағыныш оты өшкен емес. 
Жан әке, жарқын бейнең жүрегімізде мәңгі сақтаулы. Жатқан 
жерің жайлы, топырағың торқа, иманың жолдас болсын. 

Ұл-қызыңды ізгілікке бастадың,
Өзің жайлы жазылар көп дастаным.
Жұмақ болып мәңгі мекен өзіңе, 
Жатқан жерін жайлы болсын, асқарым. 

Еске алушылар анасы, бауырлары, жары мен 
балалары Ақтоты, Мағжан, Нұрдәулет, 

Ақжүніс пен немересі Айсезім

Сағындық, әке, өзіңді



3 №9 (10102) 4 ақпан, 2025 жыл

таным
Тарих

Өмір ағымы өз заңымен ілгері 
жылжып адам да қоғамның бір мүшесі 
ретінде қалыптасады. Осылайша өзінің 
жаратылысымен, болмыс бітімімен 
дараланып, қажырлы еңбек етіп, елінің 
алдындағы парызын өтейді. Ойлап 
отырсам, осы жасқа келгенше өмірдің 
қызығын да, шыжығын да көріп, ат 
арқасында жүрген жаны жайсаң абзал 
азаматтармен бірге елге қызмет еттік. 
Сондағы байқағаным – саламыз басқа 
болғанымен бір өңірде, бір мақсатта 
жұмыс істеген соң тонның ішкі бауындай 
жақын тартып жарасып бауыр басып 
кететін жандар болады екен. Туған 
жердің топырағында тер төгіп, елдің 
алдында жүрген азаматтардың еңбе
гінің бағасын беретін қарапайым ха
лық. Десе де солардың қатарында 
«Жалағашсушар» өндірістік учаскесінің 
басшысы Асқар Табынбаев ерең еңбе
гімен ерекше құрметке бөленген жан.       

Жалағаш кентіндегі №123 орта 
мектепте оқып, онжылдық сыныпты 
тәмамдаған Асқар су маманы болуды 
бала кезден армандаушы еді. «Әке 
көрген оқ жонар, шеше көрген тон 
пішер». Бәлкім оның осы мамандықты 
таңдауына ата-анасының да ықпалы 
болған шығар. Өйткені әкесі Табынбаев 
Жанас пен анасы Есболова Балыш 

ауданда су шаруашылығы саласында 
ұзақ жыл еңбек етіп, зейнеткерлікке 
шықты. Оның үстіне ауданымыз егін
шілікпен айналысады. Арнаулы маман
дық алып, ісіне лайық қызмет етіп егін 
саласын дамытуға атсалысса, азамат 
үшін үлкен абырой емес пе?! Мектеп 
бітірген соң көп ойланбастан аудан 
орталығындағы ПМК-9 мекемесінде 
слесар болып еңбек жолын бастады. 
1979-1982 жылдары Қызылорда поли
техникумында оқып, техник-құры
лысшы мамандығын алған ол екі жыл 
Кеңес Армиясы қатарында қызмет етіп, 
борышын өтеп қайтты. Қызылорда 
Қорқыт Ата атындағы университеттің 
өндірістік, азаттық және қала құрылысы 
мамандығы бойынша сырттай оқып 
бітірді. 

Одан кейін еңбек жолы құрылыс, 
су шаруашылығы мекемелерінде жал
ғасты. Әр жылдары ПМК-9, ХРСУ, 
ПМК-17 мекелерінде мастер, учаске 
бастығы, прораб, аудандық су жүйе
лері басқармасында инженер-гидро
метр, құрылыс жөндеу бөлімінің 
бастығы, экономист, «Жалағаш су ша
руашылығы» кәсіпорнында бас инженер 
қызметтерін атқарды. Ал 2011 жылдың 
қыркүйек айынан бастап «Қазсушар» 
шаруашылық жүргізу құқындағы рес

Тұлға

Абырой асқарындағы ардагер

Бір Аллаға аян, дүниеге келген әрбір пенденің өз жолы, 
өз  тағдыры бар. Шыр етіп дүние есігін ашқан сәби ес 
біліп есейгенше ата-ананың тәрбиесімен өсіп жетіледі. 
Балалық бал дәуренді ойын мен айналадағы дүниені 
танумен өткізеді. Мектеп табалдырығын аттап, ұстаз 
алдына барып білім алады. Сосын студенттік өмір, одан 
кейін еңбек жолы басталады. 

Дәлірек айтсақ, халықтың бұл 
көтерілісі Николай ІІ   патшаның 1916 
жылғы 25 маусымдағы жарлығынан 
кейін ұйымдастырылған. Бұл «19-43 
жас аралығындағы қазақ жігіттерін 
майдандағы қара жұмысқа алу» ту
ралы жарлық болатын. Осыған дейін 
де отаршыл биліктен көп қысым көріп 
отырған халық, патша өкіметінің 
жаңа жарлығына жаппай наразылық 
танытып, көтеріліске шыққан еді. 

1898 жылы Карақұмда дүниеге 
келген Әбжаппар Қожанұлы осы 
жылдары 18 жаста болатын. Халқы
мыздың ер баланы «он үште – отау 
иесі» дейтіні бекер болмаса керек, ол 
он бес жасында Тәтті есімді қызбен 
шаңырақ құрған. Қатарынан ерте 
есейген жігіт кез келген шаруаға 
икемді, онысынан бөлек, жастайынан 
мал шарушылығының айналасында 
жүрген соң төрт түліктің жайын жақсы 
білетін.

1916 жылы патша жарлығымен 
қазақ жігіттерін әскерге ала бастады. 
Сол жылы Торғай өнірінде Амангелді 
Иманов патша саясатына карсы кө
теріліс ұйымдастырады. Әңгімемізді 
әрі қарай Әбжаппар Қожанұлының 
айтуымен, баспа бетіне шыққан де
ректерге сүйене отырып сабақтайық. 

Осы тұста Актөбе өнірінен боль
шевик Әліби Жангелдин Торғайда 
болып жаткан көтеріліске көмек беру 
мақсатында 80 түйе арткан көшпен 
Сыр өнірі аркылы өтеді. Ат кұлағында 
ойнайтын жас шабандоз  Әбжаппар 
да кару-жарақ артқан көшпен бірге 
Торғай өңіріне аттанады. Оның мін
деті нысаналы жерге жеткенше, жол 
бойы 80 түйені шөктіріп, кару-жарақ
ты түсірген соң оларды шідерлеп, 
күтім жасау. 

Сол көш бір аптадай жүріп, Торғай 
өңіріне келіп, Амангелді отрядының 
сарбаздарын қарумен камтамасыз 
етеді. Кейіпкеріміз Әбжаппар Қожан
ұлы сол көтеріліске қатысып, үш 
айдан соң елге оралады. Өз есте
ліктерінде айтқанындай, ол бас сар
баз Аманкелді Имановты үш рет 
көрген екен. Бір жолы «Аманкелді 
келе жатыр» дегенді естіп, көрейін 
деп  атымды камшылап жакындаған 
сәтімде, ол: 

«Ей, жігіт кай подводтансың?» – 
деп сұрады. Жауап бердім.

«Е, Сыр бойынан келген азамат 
екенсің ғой, – деп жылы шырай та
нытты. Халық батырымен алғашқыда 
осылай жүзбе-жүз жолыққан едім, – 
дейді өз естелігінде Ә.Қожанұлы.

Тағы бір естелігінде: «Бірнеше 
күн өткен. Мен жүк артқан түйені 
жетектеп, көштің соңғы жағында, 
басқарушымыздың қасында келе 
жатқанмын. «Серек» деп аталатын 
жерден алдымыздан қырық шақты 
адам шықты. Орта бойлы, шымыр 
денелі, шоқша сақалды, қарасұрлау 
жігіт ағасына біздің басқарушымыз: 
«Уа, Амангелді батыр, аман келдің 
бе?» – деп ақжарқын амандасты. 
Батыр да іле-шала «Армысыз, Әли 
аға?» – деп аттан түсті. Осылай, 
менің көз алдымда қазақтың екі нар 
жігіті әңгімелесіп тұрды. 

Мен балаң жігітпін, оның үстіне, 
оқымаған ауыл баласымын. Сар
баз да емеспін, бар болғаны жүк 
тасушымын, қарапайым ғана міндет 
атқардым. Әйтсе де осындай ел ал
дында жүрген азаматтармен жолым 
түйіскеніне іштей қуандым. Осы күні 
немерелерім сол көтеріліс туралы 
кітаптан оқып жүр. Ойлап отырсам, 
сол оқиғаға өзі де азды-көпті көмегімді 
тигізген екенмін» – деп жазыпты.

«Әке, Амангелді батыр бастаған 
халық көтерілісінде болғаныңызды 
неге ашып айтпайсыз?» – деген 
балаларының, немерелерінің сұра
ғына: «Өмірдің қөп киындығын көрдім, 
ақ патша, Ленин, Сталин, Хрушев 
замандарын көрдім. Ашаршылықты 
бастан өткердік, ел ішін тоз-тоз 
қылған қуғын-сүргіннің куәгері бол
дық. Сондықтан аяқастынан заман 
өзгеріп кетсе, ұрпақтарыма зияным 
тимесін деп айта бермеймін» – деп 
жауап қайтарады  екен. 

Халық көтерілісінің қолбасшысы 
Амангелді Иманов туралы қысқаша 
айтып өтсек, ол 1873 жылы Торғай 
уезі Қайдауыл болысына қарасты 
елді мекенде дүниеге келген. Қазір 
бұл жер – Қостанай облысының 
Амангелді ауданы. 

Жастайынан ержүрек, батырлы
ғымен ел көзіне түскен ол 1905 – 1907 
жылдары шаруалардың байларға 
қарсы қарулы көтерілісіне қатысып, 
қудалауға ұшырайды. Осыдан кейін  
ол большевиктермен байланыса 

отырып, бұқара халықтың басындағы 
қайшылықты мәселелерді шешуді 
ойлайды. 1917 – 1918 жылдары Тор
ғай өңірінде Кеңес үкіметін орнаған 
тұста А.Иманов Торғай уезінің әскери 
комиссары болған. Алайда ол кеңес 
өкіметі үшін сенімсіз адамдардың бірі 
еді. Соның дәлелі болар, 1919 жылы 
Торғайда Кеңес өкіметі құлаған 
жылы (46 жасында) тұтқындалып, 
ату жазасына кесілген. 

1920 жылдардың аяғы, ел ішінде 
колхоздастыру кезеңі жүріп жат
ты. Әбжаппар Қожанұлы да осы жұ
мыстардың бел ортасында жүрді. 
Алдымен 10-15 үй біріккен коопе
ративтер құрылды. Ә, дегеннен іл
гері баса қойған жоқ, әрине. Бірақ 
бірлескен жұмыс бірте-бірте нәти
жесін берді. 1929-1930 жылдары 
осындай бірнеше бірлестіктер бір ор
таға ұйымдасып, «Қызыл кедей» деп 
аталатын ірі ұжымдық шаруашылық 
құрылды. 

Ол уақытта техника жоқ, көп жұ
мыс адам күшімен атқарылатын. 
Көктем-күзде шаруалардың кетпен-
күрегі, шалғы-орағы қолынан түспей, 
еңбекпен егілген дақылдың түйір дә
нін желге ұшырмай, ысырапсыз жи
нап алуға барын салатын. Өйткені 
елдің бар үміті егін-терімде болатын. 

Егін шаруашылығындағы ұйым
дастырушылық қабілетіне қарай Әб
жаппар Қожанұлы бірнеше жыл өндіріс 
бригадасын басқарып, ел ырысын 
еселеуде белсенді еңбек етті. Елде 
егінмен қатар, мал шаруашылығы да 
қарқын ала бастады. Бұл саланың 
жұмысы да оңай емес, қиындығы 
жетіп-артылады. 1936 жылы колхоз 
басқармасы Әбжаппар Қожанұлын 
мал фермасын ұйымдастыруға және 
басқаруға жібереді. Алғашқыда 
қой, сиыр фермасын құрған ол, үш-
төрт жылда мал басын төрт-бес есе 
арттырып, шаруашылықтың ісін іл
герілетті. Колхоз басқармасы мен 
бастауыш партия ұйымы осыдан 
кейін оған жылқы, түйе фермаларын 
ұйымдастыру ісін тапсырады. 

Иә, мал шаруашылығы – қазақ
тың ата кәсібі. Сондықтан ол   қан
шалықты қиын әрі жауапты жұмыс 
болса да тартынбай, тәуекел ете
тін. «Мал баққанға бітеді» де
мекші, төрт түліктің қай-қайсысы 

болсын, тізгінін қолына алса, төл 
басын көбейтіп, тіршілігін тас-түйін 
ұстайтын. Көзкөргендердің айтуын
ша, ол кісінің ат құлағында ойнай
тын шабандоздығы, асауды бас 
білдірудегі шеберлігі де  бөлек еді. 
Тіпті ақсақал атанған шағында да ат 
үстінде еркін отыратын.

Әңгімеміздің басында айтып өт
кендей, он бес жасында шаңырақ 
көтерген Әбжаппар Қожанұлы бір ұл, 
бір қыздың әкесі. Олардың балалық 
шағы отызыншы жылдардан кейінгі 
елді аштық жайлаған ауыр кезеңде 
өтті. Небір қиын-қыстау күндерді 
көппен бірге бастан өткерді. Иә, 
әсіресе, әкейдің ізін басар тұяғы, 
жалғыз ұлы – Әбшекеннің отбасында 
орны бөлек еді. Бауырына салған 
әжесі бетінен қақпай, еркелетіп 
өсірді. Алайда әкесі оны қатарынан 
қалдырмай оқытып, елге қызмет 
етуге тәрбиеледі. 

Әке үмітін ақтаған Әбшекен 
Әбжаппаров білім жолын қуып, мұ
ғалім болып, бала оқытады. Те
рең білімі мен табанды ұйымдас
тырушылық қабілетінің арқасында 
ауданда ұзақ жыл мектеп директоры 
болып, ұрпақ тәрбиесіне зор үле
сін қосқан. Бүгінде Жалағаш кенті
нің орталығында ол кісінің атында 
көше бар, сонымен қатар, Ә.Әбжап
паровтың ұрпақтары аудандағы 
іргелі білім ошағы, №123 мектеп-
лицейінің қазақ тілі мен әдебиеті 
кабинетін заманауи талапқа сай 
жабдықтап берді.

Жалағаштық тарихшы, өлкета
нушы Ахмет Тілеулиевтің редак
торлығымен Алматы қаласы, «Үш 
қиян» баспасынан жарық көрген 
«Ұстаздық етсең» атты кітапта 
Әбшекен Әбжаппаровтың өмір жолы, 
түрлі тақырыпта жазылған эсселері, 
очерктері, ұрпақтарының естелік 
жазбалары жинақталған. Сонымен 
қатар, бала тәрбиесіне шын берілген 
ұстаз Ә.Әбжаппаров орыс әдебиеті 
өкілдерінің балаларға арналған 
шығармаларын қазақ тіліне аударып, 
өз сабағына пайдаланып отырған. 
Кітап бетінен осы аудармалар да 
орын алған. 

Иә, кітап редакторы А.Тілеулиев
тің сөзінше, сол кезеңде, кеңестік 
өкіметтің саясаты берік орныққан 
уақытта қарапайым ұстаздың еш
теңеден қаймықпай, ел ішіндегі 
ескі әңгімелер, шежірелер, бабалар 
тарихы, батырлар жыры, би-шешен
дер туралы деректер жинақтап жүруі 
– үлкен азаматтық іс. 

Шынында, кітаптағы естелік
тердің бірінде айтылғандай, қазақ 
әдебиетінің әбден електен өткізіліп, 
екшеліп берілетін кезінде кітапқа 
енбеген «Қамбар батыр», «Ер Төстік», 
«Керқұла атты Кендебай» сияқты 
эпостық жырларды ауызша оқытып, 
Нысанбай жыраудың «Кенесары-
Наурызбай» дастанын, Бұқарбай 
батыр ерлігін, Шоңбай шежіресін 
насихаттау – сол кездегі идеология 
тұрғысынан қарасақ, көзсіз ерлік!

Әбжаппар ақсақалдың жалғыз 
тұяғы – Әбшекеннен он бала өмірге 
келді.  Бүгінде олардың бәрі де 
қоғамның сан саласында қызмет етіп 
жүр. Олардың қатарында ішкі істер 
саласының ардагері, полковник, 
подполковник, сот саласының ма
маны, ғылым кандидаты, медицина 
саласының мамны, жеке нотариус, 
спорт саласының ардагері бар. Бү
гінде Әбжаппаровтар шаңырағы өсіп-
өніп, өркен жайған үлкен әулет.

Ұлағатты ұстаз Ә.Әбжаппаров 
өзінің бір естелігінде: «Баяғы жалғыз 
бала қазір Халық ағарту ісінің озық 
қызметкері атағын алған ұстаз. Отба
сына жайына келсем, әкем Әбжаппар 
жанымда. Жасы сексенге келсе де 
отбасының билігі мен тәрбиесін 
қымтап ұстап, бас-көз болып отыр. 
Ата сақалым аузыма түссе де әкемді 
асқар таудай тұтам. Ауылыңда қар
тың болса, жазып қойған хатпен тең, 
әрбір сөзін қалт жібермей, құла
ғыма, көкірегіме құйып, ұғып алуға 
тырысамын. Тәрбиенің үлкені терең
нен нәр тартқан тамыры сол кісіде 
жатқанын жүрегіммен сезінемін» деп 
жазған екен. 

Иә, әңгіменің тобықтай түйіні де 
осыған келіп тіреледі. Әуелден-ақ, 
тәрбие тіні мықты болса, әрбір адам 
баласының өмірлік мұраты Әке жо
лымен түйісері хақ.

Ғазиза ӘБІЛДА,
Қазақстан журналистер 

одағының мүшесі

Аманкелді отрядына 
қызмет еткен

Жылдар өткен сайын  кейбір үлкенді-кішілі тарихи мәліметтер көмескілене бастайды. Ал 
негізгі оқиғалар өзгеріске ұшырамай, шынайы қалпында сақталуы үшін әр кезеңдердегі 
деректер бір-бірімен сабақтасып отыруы керек. Ойымызды бөлген осындай бір дерек, 
жалағаштық Әбжаппар Қожанұлы 1916 жылғы ұлт азаттық көтерілісінің ұымдастырушысы әрі 
қолбасшысы Амангелді Имановтың отрядына қызмет еткен.

публикалық мемлекеттік кәсіпорынның 
Қызылорда филиалының «Жалағаш
сушар» өндірістік учаскесінің бастығы 
болды.

Кез келген елдің, жердің, судың, 
тау тастың тарихы бар. Аудандағы 
су шаруашылығы саласының тарихы 
сонау ғасырлар қойнауынан бастау 
алады. Қаншалықты көшпенді халық 
болдық дегенімізбен ата-бабалары
мыз ішінара арық қазып, егін егіп ең
бегінің игілігін көрген. Елдің күн көріс 
көзі болған арықтар мен көне жұрт
тың орнында мүжілген арналар ата-
бабаларымыздың бейнеті мен төккен 
терінің айғағындай. ХХ ғасырдың ба
сында алғашқы құрылған серіктес
тіктер мен артельдер көшпелі мал 
шаруашылығымен қоса егін шаруашы
лығымен айналысты. Уақыт өте келе 
егіс көлемінің ұлғаюына байланысты 
арық қазу жұмыстары жүргізіле 
бастады. 

Сырдарияның оң жағында «Дәуім
бай», «Бибіхан», «Елтай», «Қорған
ша», «Белсенді», ал сол жағында 
«Қызылжарма», «Сасықша», «Жам
бас» деп аталатын арықтардың арна
лары қазылды. Тұстіктегі төменгі елді 
сумен қамтамасыз ету үшін 1926-1930 
жылдары болыс Талдыбаев Жол
шараның басқаруымен Шіркелі өзегінің 
аяғын Ақтікен өңіріне дейін тартып, 
жарма қазу арқасында осы күнгі 
Мәдениет каналының негізі қаланды. 
Егіс көлемінің көбейіп, суды пай
даланатын шаруашылық, егіс алқап
тары өсіп, бұл жүйені реттеп отыратын 
арнайы орталық қажет болды. Сөйтіп 
1950 жылы Жалағаш аудандық су 
шаруашылығы бөлімшесі құрылды. 

Бұдан кейін су шаруашылығы меке
месінің атауы бірнеге рет өзгертіліп, 
жұмысын жалғастырды. Яғни, 1950 
жылы Жалағаш су шаруашылығы бө
лімшесі, 1956 жылы Жалағаш сулан
дыру жүйелері басқармасы, 1963 жылы 
Жалағаш су пайдалану бөлімшесі, 
1965 жылы Жалағаш суландыру бө
лімшесі, 1976 жылы Жалағаш сулан
дыру жүйелері басқармасы, 2000 
жылы Жалағаш еншілес коммуналдық 
мемлекеттік кәсіпорын болып аталса, 
2011 жылдан бері «Жалағашсушар» 
өндірістік учаске атауымен жұмыс 
жасап келеді. 

 «Жақсының жақсылығын айт, нұры 
тассын» дейді халқымыз. Жалағаш су 
шаруашылығы басқармасы арнаулы 
мамандармен, техник – гидротехник
термен толыға бастады. Айта кету 
керек, су шаруашылығы саласына әр 
жылдары Ф.Г. Ефремов, Сәруар Қал
таев, Берікбай Ишанбеков, Иса Жиде
баев, Жақсыбек Маншарипов, Сәбит 
Қалтаев секілді жоғары білімді іскер 

азматтар басшылық жасап қызмет етті. 
Сондай ақ Жорабек Тәнібаев, Нұрділда 
Ермаханов, Мақсұт Қалыбаев, Қуандық 
Жармахановтар сынды білікті инженер 
– гидротехник мамандар еңбек етіп, 
егіншілік мәдениетінің дамып, аудан 
экономикасының өркендеуіне мол үлес
терін қосты. 

 Алпысыншы жылдары суармалы 
жерлерді игеру мақсатында жергілікті 
жерлерде үлкен ирригание жұмысы 
басталды. Ауданда шаруашылық және 
ішкі су жолдарын, тегістелген жерлерді 
қалпына келтіруде көптеген жұмыстар 
жасалды. Алпысыншы жылдардың 
ортасынан бастап егін шаруашылығы 
саласы даму жолына күрт бетбұрыс 
жасалды. Күріш егісінің көлемі бес – 
алты мың гектарға өсіп, жалпы егіс 
аумағы да осынша дәрежеге көтерілді. 

Кешегі тоқсаныншы жылдардан 
кейінгі нарықтық қатынасқа көшу ке
зіндегі өтпелі кезен қиыншылығын ау
дандық суландыру жүйелері басқар
масы да басынан кешірді. Бірақ су 
мамандары жылдар бойы көп еңбек, 
көп қаражат жұмсалып, өмірге келген 
инженерлік су жүйелерінің негізін сақтап 
қалды. Қандай қиын жағдай болса да 
шаруашылықтарға су жеткізіп беру, 
өндірісті қайта дамытуда табандылық 
танытты. Жалпы Жалағаш ауданы 
суармалы егіншілікті дамытпай ауыл 
шаруашылығын тұрақты өркендете 
алмайды. Ауылшаруашылығында жүр
гізілген реформалардың нәтижесінде 
жер мен суды ұқыпты пайдалануға 
шаруашылықтардың ынтасы арта түсті. 
«Жалағашсушар» өндірістік учаске
сінің негізгі міндеті – су шаруашылығы 
жүйелері мен құрылыстарының тиісті 
техникалық жай күйін қамтамасыз ету, 
шартқа сәйкес су пайдаланушыларды 
белгіленген мерзімде сумен қамтамасыз 
ету, су пайдаланушылармен келісім 
бойынша су бөлінетін орындарда су 
өлшеу құрылғыларын орнату, су объек
тілерінің ластануын және сарқылуын, 
судың зиянды әсерін болғызбайтын 
шаралар қызметін көрсету болып 
табылады. Учаскеде 84 жұмысшы қыз
меткер еңбек етеді. Учаске есебінде 
шаруашылық каналдар СЖМК-17А, 
СЖМК-15В, «Солтармақ», «Әйтек», 
«Коммунизм», «Бөпехан», «Шонық», 
«Бозарық», «Аққыр», «Иса», Оңтүстік 
және Солтүстік суландыру каналы 
барлығы 213,5 шақырымды құрайды. 
Оңтүстік қашыртқы (ЮК-16), Солтүстік 
қашыртқы (СК-151) барлығы 32,8 
шақырым қызметтік жолдар 93,4 ша
қырым Сырдария өзеніне және Қа
раөзек арнасы бойындағы қорғаныс 
бөгеттері, 7 қызметтік тұрғын үй, 66 су 
өңдеу гидробекеттер, 58 гидротехни
калық құрылыстар қызмет көрсетеді. 

1999-2002 жылдары «Ирриганция» 
және дренаж жүйелерін жетілдіру» 
жобасының 1- кезеңі бойынша. Аққум 
ауылында көлемі 1034 гектар жер №6 
ауыспалы егіс жүйесінде жұмыстар 
жүзеге асырылды. 2011 жылдан бас
тап осы жобаның 2 кезеңі қолға алын
ды. Аудан бойынша «Суармалы жер
лерді қайта айналымға қосу» жобасын 
жүзеге асыру барысында барлығы 
4220,8 гектар, оның ішінде 3813,53 
гектар инженерлік жерлер, 407,27 гек
тар жайсын жер қалпына келтірілетін 
болады. 

 2023 жылы аудан бойынша 173 
шаруашылық келісім шартқа отыр
ған. Барлық егіс көлем 31526 гектар 
болса, оның ішінде күріш дақылының 
көлемі 19300 гектар. Су тапшылығы 
жағдайында қабылданған шаралар 
нәтижесінде «Қазсушар» РМК тенге
рімнен 6 дана СНП-500/10 дизельді, 
6 дана СНПЭ-500/10 электрлі және 
шаруашылық құрылымдары тарапы
нан 36 дана су көтеру насос қондыр
ғыларын орнату арқылы егілген егісті 
сумен қамтамасыз ету жұмыстары 
жүргізілді. 2023 жылы шаруашылық
тардың пайдаланған су көлемі 844,969 
миллион метр куб болса, оның ішінде 
егіске пайдаланғаны 662,393 миллион 
метр куб болып отыр. Жинаған жерлер 
ашылып, күріш атыздарын инженерлік 
жүйеге келтіріп тегістеу, жаңа су жол
дары мен су құрылыстарын пайда
лануға беру жұмыстары жыл сайын 
жүзеге асырылып келеді. 

Суарманы жер қашаннан байлық 
көзі, тұрақты мол өнім алудың кепілі. 
Соның айқын айғағы Асекең басқарған 
он төрт жыл ішінде «Жалағашсушар» 
өндірістік учаскесі бойынша инжер
нерлік жүйеге келтірілген күріш егіс
терінен алынған мол өнім дихан 
қауымды қуанышқа кенелтіп, аудан 
абыройын асқақтатты. Бұл табысқа 
өндірістік учаскенің жұмысшы – қыз
меткерлері де жемісті еңбек етіп, 
қомақты үлестерін қосты. Әсіресе 
Жаңаталап, Мақпалкөл, Еңбек, Мыр
забай, Мәдениет, Аққұм ауыл округ
терінде учаске, бөлім басшылары 
аға инженер – гидротехниктер Дәукен 
Қонысбаев, Қайыржан Тәуіпбаев, Ай
бек Құрманбаев, су пайдалану бө
лімінің басшысы Жұпар Атибаевалар 
өздеріне жүктелген жұмысты үлкен 
жауапкершілікпен атқарып, игілікті іске 
атсалысып келеді. 

Жақсы әйел – жарым ырыс. Ер 
жігіттің жұмысының алға басуы, абы
ройының асуы – оның алған әйеліне 
тікелей байланысты. Кез – келген үйдің 
иесі де, киесі де, берекесі де – әйел. 
Шүкір, Асекең өмірінде мамандық таң
даудан да, жар таңдаудан да жаңыл

мапты. Құдай қосқан жұбайы Сафура 
Әбсаттарова өмірілік жар, сенімді серігі 
бола білді. Бір біріне қолдау көрсетіп, 
әуел бастан қалыптасқан жарасымды 
сыйластық жалғасын тауып келеді. 
Ұзақ жыл мәдениет саласында қызмет 
жасаған жары Сафура екеуі 5 қыз, 1 
ұлды дүниеге әкеліп, ер жеткізді. Бү
гінде өмірден өз орындарын тапқан ұл 
– қыздарынан тараған ұлағатты ұрпақ
тарының қызығын бірге көріп келеді. 

Бір салада қырық жыл еңбек етіп, 
ел экономикасының өсіп өркендеуіне 
атсалысқан Асқар Жанасұлы өткен 
жыл соңына қарай алпыс үшке келіп, 
зейнеткерлік жасқа жетті. Соған орай 
аудан әкімі А. Ибраймов аудан активі 
алдында оны зейнеткерлік мерейлі 
жасымен құттықтап, аудан әкімі мен 
мәслихатының Құрмет грамотасын 
табыстады. Шапан жауып, сый құрмет 
көрсетті. Ел алдындағы азды көпті 
еңбегін ескеріліп, әділ бағаланып жатса 
одан асқан марапат бар ма?! Асекең 
өз ісіне адал ауданда су жолдарын 
жүйеге келтіріп,егін саласын дамытуға 
зор үлесін қосқан абыройлы азамат. 
Оның өн бойындағы байсалдылық пен 
адамгершілік, бекзадалық қасиеттері 
жастарға үлгі өнеге дейді бірге қызмет 
жасаған қазіргі Қазсушар учаскесінің 
басшысы Мақсұт Алмасов.

Жергілікті ақын Қ.Ахетов әр ісінен 
адалдық келбеті айқындалып тұратын 
абырой асқарындағы ардагердің адам
гершілік қасиетін, бекзат болмысын 
арнау өлеңіне арқау етіпті:

Болмаса да елге еткен борышы кем,
Түспейтін көзге де онша көп ішінен.
Көңілі көлеңкесіз бір ағам бар,
Еншілеген өмірден өрісі кең.

Тартылса да Сыр мекен Жайық төмен,
Қараған әрбір іске байыппенен.
«Нағыз ер!» деп балама берер болсақ,
Сол атқа дәл осы ағам лайық дер ем.

Тисе де адалдарға тастан жаман,
Төреге тура айтудан жасқанбаған.
Қорғасындай салмақты мінезімен,
Абырой атағы бар аспандаған.

Құдай берген көңілі тұсап қалмай,
Алғаусыз ашылатын құшақ қандай.
Жұртқа ұқсап, ірілікке ұмтылмайды,
Келеді әлі және ұсақталмай.

Жөнсіз мақтау айтты деп қасқа бола,
Айыпқа бұйырмаңыз, Асқар аға!
Алла берген адамдық болмысыңды,
Төмен ғып, бере алмаймын басқа баға.

Серік БЕРТАЕВ, 
ардагер журналист



Әне-міне дегенше ауылдағы 
алтын ұяға да табан тіредік. Мектеп 
директоры Ләйла Шөменованың 
айтуынша, жаңа оқу жылы қарса
ңында мектеп аумағын абаттан
дандыру жұмысына облыстық бюд
жеттен 78 млн теңге бөлініп, ойын 
алаңы салынған. Ал ғимарат 2022 
жылы күрделі жөндеуден өтіп, ауыл 
балаларының сапалы білім алуына 
қолайлы жағдай жасалған. 

Олар жаңа оқу жылын 261 
оқушымен бастаған. Оның 26-сы 
мектеп табалдырығын алғаш ат
таған бүлдіршіндер болса, 17-сі 
бітіруші түлектер. Жаңа оқу жылы
ның тағы бір ерекшелігі 1-11 сынып 
оқушылары бірдей форма киген. 
Арнайы Түркия елінен тіктірген 
киімге Таң ауылы №118 орта мектеп 
деген арнайы логотипте қойылған. 
84 оқушыға үкіметтен бөлінген 
қаржыға, 15 оқушыға «Таң ЛТД» 
шаруақожалығы, 4 оқушыға мектеп 
мұғалімдері демеушілік жасаған. 
Былтыр алтын ұядан 10 түлек 
түлеп, оның 9-ы ұлттық бірыңғай 
тестілеуге қатысқан. Қуантарлығы, 
барлығы еліміздегі маңдайалды 
оқу орындарынан білім грантын 
жеңіп алса, 1 оқушы арнайы оқу 
орнына құжат тапсырған. 

– ҰБТ бойынша былтырғы және 
оның алдыңғы жылдардағы нә
тиже өте жақсы. Әр жыл сайын оқу
шылардың басым көпшілігі грант 
жеңіп алуда. Биылғы түлектердің 
де беталысы жаман емес. Оқушы
ларымыз ай сайын Қызылорда 
қаласындағы «U-Study» тестілеу 
орталығына барып тест тапсыра
ды. Алды 100-ден жоғары ұпай 

жинап жүр. ҰБТ-ға дайындық күн
діз-түні жүріп жатыр, тікелей өзімнің 
бақылауымда, – дейді мектеп ди
ректоры.

Арнайылап ауылға атбасын 
бұрып келгендіктен түлектермен 
тілдесу үшін математика кабинетіне 
қарай бет алдық. Мектеп дирек
торының айтуынша, бұл кабинетке 
ардагер ұстаз Қайырберген Әб
диевтің есімі берілген. Саналы 
ғұмырын білім саласына арнаған  
Қайырберген Әбдиев 45 жыл 
ұстаздық қызметті абыроймен 
атқарған. Бұл еңбегін елеген ұс
таздың ұлағатты ұрпақтары ауыл 
мектебінің математика кабине
тіне оның есімін беріп, ішін толық 
жабдықтаған.

Биыл мектепті 17 оқушы бітіреді. 
Оның 16-сы ҰБТ-ға қатысуға 
ниетті. Ал 1 оқушы ақылы негізде 
жоғары оқу орнына түспек. Бітіруші 
түлектердің басым көпшілігі жара
тылыстану-математика бағытын 
таңдаған. 

Мектеп басшылығы ұстаздардың 
біліктілігін арттыруды жіті назарда 
ұстайды. Қазіргі таңда мектепте 
48 мұғалім жұмыс жасауда. Оның 
2еуі педагог-шебер, 9-ы педагог-
зерттеуші, 18-і педагог-сарапшы, 
17-і педагог-модератор. Мектепте 
міндетті оқу қоры есебінен ыстық та
мақпен 143 бала қамтылған. Оның 
92-сі бастауыш сынып оқушысы 
болса, 51-і әлеуметтік аз қамтылған 
отбасының балалары. 

Былтырғы оқу жылында аталған 
білім ордасының ұжымы өскелең 
ұрпақты оқытып тәрбиелеуде қалт
қысыз қызмет етіп, мол жетістікке 

қол жеткізген. Оған мектеп қа
бырғасында менмұңдалап тұрған 
марапаттар дәлел. Мәселен жаңа 
оқу жыл қарсаңында республикалық 
«Төлеген Айбергенов» оқулары мен 
«Абай» оқуы, «Ілияс Жансүгіров» 
оқуларынан оқушылары жүлделі І, 
ІІ орын иеленгені үшін «Үздік шы
ғармашыл мектеп» номинация
сымен марапатталып, өткен оқу 
жылының қорытындысы бойынша 
«Ынтымағы жарасқан мектеп» 
номинациясын иеленген.

– Өзіңіз көргендей мектебіміз 
заман талабына сай материалды 
техникалық базамен қамтамасыз 
етіліп, оқушыларға әр пәнді те
рең үйретуге мүмкіндік беретін 
қажетті құрал-жабдықтармен яғни 
интерактивьті тақта, компьютер
лермен жабдықталған. 2013 жылы 
мектеп бітірген түлектеріміз 10 
жылдықта мектеп қабырғасына 
«Жасыл бұрыш» орнатты. Сол 
түлектердің 6-ауы қазіргі таңда 
мектепте өздерінен кейінгі жас ұр
паққа сапалы білім беріп, озат 
оқушы етіп шығаруда ерен еңбек 
етуде. Оқушылар сабақтан тыс 
бос уақытын түлектер тарту еткен 
«жасыл бұрыш» алаңында өткізеді, 
– дейді мектеп директоры Ләйла 
Шөменова. 

Мектеп оқушылары түрлі аудан
дық, облыстық, республикалық, 
білім олимпиадаларына, ғылыми 
жарыстар мен шығармашылық бай
қауларға белсене қатысып, жүлделі 
орындарды иеленіп жүр. Мәселен, 
5-6 сынып оқушыларына арналған 
республикалық олимпиаданың 
аудандық кезеңіне 12 оқушы 

қатысып, 3 оқушы жеңіс тұғырынан 
көрініп, 1-еуі облыстық кезеңге 
жолдама жеңіп алған. Ал дәл осы 
олимпиаданың 7-8 сынып оқушы
ларына арналған кезеңіне 20 
оқушы қатысқан. Бұл кезеңде 10 
оқушы жеңімпаз атанып, 2-еуі об
лыстық кезеңге өткен. Ал 9-11 

сыныптан 24 оқушы қатысып, 9-ы 
жеңіспен оралып, 2-еуі облыстық 
кезеңге өтіп, алғыс хатпен оралған. 
Айта кетейік, былтыр дәл осы 
олимпиададан Кәусар Ердан құ
қықтық білім негіздері пәні бойын
ша республикалық кезеңге дейін 
барып, білімін саралаған. Мұнан 
бөлек ауыл мектебінің оқушыла
рына арналған ауыл олимпиада
сының аудандық кезеңіне 18 оқушы 
қатысып, 5-еуі орын алып, 2-еуі об
лыстық кезеңнен ІІІ орын иеленген.

Сондай-ақ оқушылардың зият
керлік-шығармашылық әлеуетін жә
не танымдық қызығушылықтарын 
ынталандыру мақсатында 2-7 
сынып оқушыларына арналған 

«Зерде» зерттеу жұмыстары және 
шығармашылық жобалар республи
калық конкурсының аудандық ке
зеңіне 9 оқушы қатысып, 7-еуі 
жүлделі орын алған. Сондай-ақ 
жалпы білім беретін пәндер бойын
ша 8-11 сынып оқушыларына ар
налған «Дарын» ғылыми жобалар 

конкурсының аудандық кезеңіне 3 
оқушы қатысып, 2 оқушы жүлделі 
ІІІ орын алған. 

Ал ҚР Білім Министрлігінің қол
дауымен Қазақстандағы ең ауқым
ды ауыл оқушыларына арналған 
«IQanat» республикалық олимпиа
дасына 2020 жылдан бастап білім 
ошағының оқушылары қатысуда. 
Жаңа оқу жылында да аталған 
олимпиадаға 2 оқушы химия, мате
матика пәні бойынша қатысып, 
Бурабайда орналасқан «IQanat Ka
zakh-English High School» мекте
бінде оқу мүмкіндігіне ие болған. 

Сонымен қатар халықаралық 
Әл-Фараби олимпиадасына мате
матика пәні бойынша 6 сынып 

оқушысы Мұхамедәли Атымтаев 
қатысып, аудандық кезеңнен ІІ орын 
алған. Әрине шәкірттердің айтулы 
жетістігі білікті мамандардың еселі 
еңбегінің жемісі.

Мұнан бөлек мектепте оқушы
ларды жан-жақты дамыту жұмысы 
бір жолға қойылған. Бүгінде аталған 

білім ошағында бірнеше үйірме 
жұмыс жасайды. Оның басым 
көпшілігі спорт саласына бағыт
талған. Ауыл балалары мұнда са
бақтан тыс баскетбол, волейбол, 
футбол, теннис, домбыра, әскери 
патриоттық клуб сынды үйірмелерге 
қатысып, әртүрлі сайыста жеңіс 
тұғырынан көрінуде. 

Мұнда оқушылар екі ауысыммен 
білім алады. Сабақтан тыс уақы
тында үйірмелер мен кітапханада 
өткізетін оқушылардың өнер мен 
білім бәйгесінде бәсі биік. Бүгінгі 
сапардан түйгеніміз осы.

Ақтоты ЕРЖАНҚЫЗЫ

шырақ
Зейін

Таңдағы алтын ұя
Апта басында әдеттегідей тілшілік тірлігімізбен елді мекендерге қарай 

жол тарттық. Бұл жолы бағытымыз Таң ауылына түсті. Әріптесім екеуіміз 
жол бойы бүгінге дейін Таң ауылында атқарылған жарқын жобаларды 
сөз еттік. Расымен де, Таңда тындырымды тірлік көп. Бұл сөзімізге 
ауылға атбасын бұрған сайын көзіміз жете түседі. 

Биыл алтын ұя мектебімен 
қоштасып, үлкен өмірге қадам басатын 
Гүлімнің алға қойған мақсаты айқын. 
Сынама тесттерінен 100-ден жоғары 
балл жинап жүрген Гүлімнің таңдауы 
ағылшын тілі мен дүниежүзі тарихы 
пәніне түскен. 

– Әзірге екі мамандық таңдап 
тұрмын. Бірі – ағылшын пәнінің мұғалімі 
болу, екіншісі – дипломат болу. Екеуі де 
жаныма жақын. Менің басты мақсатым 
– ұлтқа қызмет ету. Қай салаға барсам 
да елімнің дамуына өз үлесімді қосқым 
келеді. Бала күнімнен «саяхатшы» 
болсам деп армандап келемін. Осы екі 
мамандықтың біріне оқуға түсіп, еліме 
адал еңбек ету арқылы саяхатшы 
болғым келеді. Қателеспесем 7-ші 
сынып оқитын кезімде анама «Шоқан 
Уәлиханов секілді саяхатшы болғым 
келеді»  деп айтқаным есімде, – дейді 
озат оқушы. 

Гүлімнің бастауыш сыныптан 
бастап әдебиетке деген қызы
ғушылығы басым болған. Өлеңдерді 
жатқа оқып, эссе жазғанды жаны 
сүйетін қыз ақындық өнерден де кенде 

емес. Айтуынша, анасы да әдебиетке 
жақын. Отбасымен бірге кітап оқып, 
шығарманы талдағанды жақсы көретін 
ол шаңырағында арнайы кітап бұрышы 
барын да жасырмады. 

Кейіпкеріміздің білім додасында 
жеткен жетістігі көп. Ол «Дарын» об
лыстық қосымша білім беру орталы
ғы «QAZAQ EPOS» қоғамдық қоры 
ұйымдастырған «Қобыланды батыр» 
жырын жатқа айтудан «Тұлпар мініп 
ту алған» байқауынан арнайы алғыс 
хатпен марапатталған. Сонымен қатар 
жалпы білім беретін мектептердің 
7-11 сынып оқушылары арасында 
өткізілген Республикалық І.Жансүгіров 
оқулары байқауының аудандық, 
облыстық кезеңінен І орын алып, рес
публикалық кезеңде ІІ орын иеленген. 
Ал Республикалық «Абай оқулары» 
байқауының аудандық кезеңінен І орын 
алып, облыстан ІІ орын, республика
лық кезеңнен үздік үштікті түйіндеген. 
Мұнан бөлек мектеп мақтанышы 
республикалық Мұқағали Мақатаев 
оқуларына да қатысқан. Байқау
дың «Айтып өткен ақында арман бар 

ма?» айдары бойынша аудандық, 
облыстық кезеңнен сүрінбей өткен 
ол республикалық кезеңде арнайы 
алғыс хат иеленген. Сондай-ақ 5-11 
сынып оқушылары арасында өткен 
республикалық «Төлеген Айберген
ов оқулары» байқауының облыс
тық кезеңінде «Өз ғасырым өзімнің 
иенімде» бағыты бойынша І орын, 
республикалық кезеңнен де І орын 
алған. Озат оқушы мұнан бөлек 
«Жарқын болашақ» байқауында да 
топ жарған. Аудандық, облыстық, 
республикалық кезеңнен де сүрінбей 
өткен жас арнайы қаржылай 
сыйақымен де марапатталған. Тізе 
берсек, Гүлімнің жетістігі жетерлік. 

– Бірде Абайдың қара сөздерін 
жатқа айтудан республикалық жарыс
қа қатыстым.  Өзі Абайдың 45 қара 
сөзі болса, мен оның 44-ін жаттап бар
дым. Ең ұзақ отыз сегізінші қара сөзін 
жарысқа дейін жаттап үлгере алмай, 
жарыстан ІІІ орын алған болатынмын, 
– дейді кейіпкеріміз. 

Мұнан бөлек, Гүлім мектеп
тегі волейбол құрамасының ойын

Озат оқушы 
Бүгінде аудандағы озат оқушылар білімін әр салада саралап, 

қабілетін шыңдауда. Мәселен, №118 орта мектептің бітіруші түлегі 
Гүлім Алматқызы – озат оқушының бірі. Ол түрлі білім бәйгелері мен 
қатар өнер, спорт саласында да өзінің мықтылығын дәлелдеген.  

шысы. Сондай-ақ мектептегі театр 
үйірмесіндегі қойылымдарда басты 
рөлдерді сомдаған. Аудандық, 
облыстық жарыстарға қатысып 
жүлделі орындар иеленген. 

– «Табиғатты аялайық» атты 
театр қойылымында ауданнан І орын, 
облыстан ІІ орынды жеңіп алдық. Бұл 
қойылым да қазақстанның экологиялық 
мәселелерін көтере отырып, ауқымды 
көрініс шығардық. Қойылым «Мәңгілік 
бала бейне» шығарма желісі 
бойынша сахналанды. Мұнда Семей 
полигонында жарылыстан зардап 
шеккен Ләйлә есімді мүгедек қыздың 
рөлін сомдап шықтым. Шығарма 
желісі өте ауыр. Көрерменнің жүрегінен 
орын алып, көңілін босатып, жүрегін 
жылатқан мазмұнды шығарма, – дейді 
Гүлім Алматқызы.   

Ол облыстық дарынды балалар 
ұйымының мүшесі. Сондай-ақ «Жыл 
оқушысы – 2023» номинациясының 
иегері. Кез келген оқушы
ның үлкен белесті бағындыруы 
тек өзінің ғана емес, ата-анасы 
мен ұстаздарының да еткен еңбегінің 
жемісі. Сұқбат соңын
да Гүлім өзің білімге, спортқа 
баулып, әркез жетістікке, қабілеті
нің шыңдалуына шабыт беретін 
ұстаздарына арнайылап әдебиетке 
баулыған Гүлнар Жүнісоваға алғысын 
жаудырды. 

                       Ақтоты БҮРКІТБАЙ


